
 Hæfniviðmið í íslensku 
 

1.INNGANGUR 

Í aðferðafræði Waldorfskólans er eitt af grundvallaratriðum kennslunnar að 
miðlun námsefnis fer að  hluta fram sem frásagnarlist þar sem kennarinn nýtir 
sér persónulegan frásagnarmáta sinn til veita nemendum innsýn í námsefnið. 

Þannig verður talsmáti og orðanotkun kennarans á íslenskri tungu afar 
veigamikill þáttur í framsetningu námsefnisins. 

Kennarinn þarf því stöðugt að vera meðvitaður um það að í kennslunni er hann 
sterk fyrirmynd nemenda í því að öðlast tilfinningu fyrir fegurð og 
margbreytileika íslenskunnar í gegnum tjáningu sína og málnotkun. 

Í yngstu bekkjunum fer lestrar og skriftarkennslan fram á listrænan hátt með 
munnlegri og myndrænni miðlun án hefðbundinna námsbóka. Nemendur vinna 
sínar eigin vinnubækur eftir leiðbeiningu. 

Þessi nálgun á lestrarkennslu byggir á sýn sem skoðar gæði hljóðs og tákns, 
orðmyndun, form, hrynjanda og uppbyggingu tungumálsins mjög vandlega og 
byggir sterkan grunn undir áframhaldandi þroska nemandans í lesskilningi. 

Markmiðið er að nemandinn fari frá eigin reynslu, áhuga og upplifun yfir í 
skilning og taki í það þann tíma sem honum er eðlislægur. 

Skriftarkennslan er hluti af þessu ferli og sterkt tengd hinni munnlegu 
framsetningu námsefnisins. Umbreyting hljóðs yfir í bókstafstáknið er unnin 
bæði myndrænt og með líkamstjáningu og er þessari vinnu gefinn góður tími 
fyrsta skólaárið. 

Lesturinn hefst síðan með því að lesnar eru einfaldar setningar sem 
nemandinn hefur sjálfur skrifað eftir forskrift frá kennara sínum. Lögð er 
áhersla á að textinn sé innihaldsríkur og fallegur og hafi tengingu og vægi fyrir 
nemendur. Áherslan er á lesskilning en ekki leshraða fyrstu árin. 

Upphaf lestrarfærni og þróun lesskilnings er þannig sett í farveg og fylgt eftir 
hjá hverjum nemanda á einstaklingsbundinn hátt. 

  

Munnleg tjáning er mikilvæg frá fyrsta skóladegi. Nemendur taka þátt í 
upprifjun námsefnis frá deginum áður og öðlast við það færni í framsögn og 
hlustun. 

Vísur, þulur og söngur er einnig mikilvægur hluti sameiginlegrar vinnu 
bekkjarins, 

þar sem hópurinn vinnur sem heild með framsögn og hrynjanda. 

 

Á miðstigi er lestrarfærni og málskilningi gefinn sérstakur gaumur með 
upplestri og yndislestri bóka og nemendur taka að skrifa stutta texta frá eigin 
brjósti. Skriftarfærni og stafsetning eru æfð og nemendur æfa tengiskrift og 



formteikningu í þessu skyni. Vinnubækur nemenda eru stór hluti af því ferli. 
Málfræðikennsla hefst og byrjað er á að gefa innsýn í orðflokkana í gegnum 
leik og hreyfingu og það síðan leitt inn í skilning á málfræðikerfum. 
Aðalnámskrá grunnskóla er síðan fylgt í stórum dráttum í málfræðikennslu efri 
bekkja. 

  

Á unglingastigi eykst færni nemenda í framsögn og persónulegri tjáningu 
tungumálsins bæði í gerð eigin vinnubóka, ritunar og framsagnarverkefna og 
með umræðum og gagnrýni. 

Áhersla er lögð á ljóðagerð og skapandi skrif auk þess sem færni í skilningi og 
samantekt á lesnu efni er aukin. Sameiginlegur ljóðaupplestur er hluti af 
framsagnar- vinnu hópsins og eru textar valdir með tilliti til námsefnis. 
Málfræðikennsla er samkvæmt viðmiðum Aðalnámsskrár. 

 Bókmenntir og ljóð eru tengdar aðalnámsefni hvers skólastigs fyrir sig og 
velur kennari það efni sem hann telur henta. Á efra miðstigi og unglingastigi 
eru íslensku fornsögurnar teknar sérstaklega og samtímabókmenntir einnig, 
t.d. í tengslum við sögukennslu og aðrar námsgreinar. 

 Ritfærni og upplýsingamennt tengist íslenskukennslunni  og er bæði æfð 
sérstaklega og fléttuð inn í aðrar námsgreinar. Nemendur á efra stigi öðlast 
færni í ritun og heimildaleit auk vinnslu efnis á tölvutæku formi, í vinnslu 
myndrænna miðla og í tölvusamskiptum. 

  

Á öllum skólastigum Waldorfskólans er leiklist og leikræn tjáning mikilvægt 
kennslutæki sem eykur færni og skilning á móðurmálinu. Leikrænni tjáningu 
og textavinnu er fléttað inn í námsefni og þema hvers bekkjarstigs eins og 
hentar. 

  

 

1.bekkur 
 
Nemandi getur hlustað af athygli á frásagnir og innlögn á sögum og ævintýrum, sem 
notuð eru sem kveikjur í náminu. 
 
Nemandi getur endursagt að nokkru heyrt efni frá fyrri degi. 
 
Nemandi getur tekið þátt í því að fara með vísur, þulur og sönglög ásamt 
bekkjarfélögum. 
 
Nemandi getur tekið þátt í umræðum, sagt frá og hlustað á aðra í spjalli um daglegt 
líf. 
 
Nemandi geti geti dregið rétt til stafs. 
 
Nemandi getur þekkt íslensku stafina og hljóð þeirra, dregið til stafs á hástöfum og 
ritað þá í vinnubók. 
 



Nemandi getur skrifað einfaldar setningar sem hann þekkir eftir forskrift, í vinnubók. 
 
Nemandi getur dregið upp formteikningar sem æfa grunnfærni í ritun og 
fínhreyfingum. 
 
Nemandi getur þekkt hugtökin bókstafur og orð og getur nýtt þekkingu sína til þess 
að vinna skapandi með tungumálið í leikjum. 
 
 

2.bekkur 
 
Nemandi getur hlustað af athygli á frásagnir og innlögn á lengri sögum og ævintýrum, 
sem notuð eru sem kveikjur í náminu. 
 
Nemandi getur endursagt ágætlega heyrt efni frá fyrri degi. 
 
Nemandi getur tekið þátt í því að fara með vísur, þulur og sönglög ásamt 
bekkjarfélögum. 
 
Nemandi getur tekið þátt í umræðum, sagt frá og hlustað á aðra í spjalli um daglegt 
líf. 
 
Nemandi geti geti dregið rétt til stafs og haldið rétt á skriffæri. 
 
Nemandi þekki íslensku stafina og hljóð þeirra og geti skrifað einfaldar setningar eftir 
forskrift. 
 
Nemandi getur dregið upp formteikningar sem æfa grunnfærni í ritun og 
fínhreyfingum. 
 

Nemandi getur þekkt hugtökin orð og setning og getur lesið einfaldar setningar sem 
hann skrifar. 
 
Nemandi geti leikið sér með orð og merkingu, svo sem með því að ríma og fara í 
orðaleiki. 
 
Nemandi geti dregið saman og endursagt frásögn frá fyrri degi. 
 
Nemandi getur horft með athygli á atriði sem eru flutt af samnemendum eða gestum. 
 

3.bekkur 
 
Nemandi getur hlustað af athygli á innlögn kennara á sögum og ítarefni í kennslunni. 
 
Nemandi getur endursagt vel og munað söguþráð úr sögum sem hann heyrir. 
 
Nemandi getur sagt frá atburðum úr eigin lífi og eigin upplifun í hóp. 
 
Nemandi getur beitt skýrum og áheyrilegum framburði 
 
Nemandi getur átt góð samskipti hlustað og sýnt kurteisi 
 
Nemandi getur lesið sér til skilnings og ánægju einfaldan texta og valið sér lesefni. 
 



Nemandi þekkir hugtökin nafnorð, sagnorð, lýsingarorð, samheiti, andheiti, sérnöfn, 
samnöfn 
 
Nemandi þekki hástafi og lágstafi og geti skrifað einfaldan texta frá eigin brjósti. 
 
Nemandi getur unnið skapandi með tungumálið með rím og eigin tjáningu og beitt 
fjölbreyttum orðaforða. 
 

4.bekkur 
 
Nemandi getur hlustað af athygli á innlögn kennara á námsefni. Getur endursagt efni 
og dregið saman aðalatriði. 
 
Nemandi geti tekið þátt í umræðum, sagt frá og hlustað af athygli á aðra. 
 
Nemandi geti hlustað og horft með athygli á upplestur, leikið efni og greint frá 
upplifun sinni. 
 
Nemandi geti valið sér lesefni eftir áhuga, lesið sögur, ljóð og létt efni sem hæfir 
lestrargetu sér til ánægju og skilnings. 
 
Nemandi geti dregið rétt til stafs og skrifað rétt og læsilega.  
 
Nemandi geti beitt einföldum stafsetningarreglum og notað tiltæk hjálpargögn við 
hæfi. 
 
Nemandi geti skrifað texta um þekkt efni eða eigið áhugamál í vinnubók. 
 
Nemandi geti beitt töluðu máli og rituðu af nokkru öryggi og ræður yfir orðaforða og 
málskilningi sem hæfir þroska. 
 
Nemandi þekki málfræðihugtök eins og eintala, fleirtala, kyn, fall, og stigbreyting. 
 
Nemandi geti raðað í stafrófsröð og þekki notagildi þess. 
 
Nemandi geti lesið sér til ánægju og fróðleiks á ágætum hraða og af skilningi. 
 

5. bekkur 
Nemandi geti átt góð samskipti, hlustað, gætt tungu sinnar og sýnt viðeigandi 
kurteisi. 
 
Nemandi geti tjáð sig skýrt og áheyrilega. Geti gert sér grein fyrir gildi góðrar 
framsagnar. 
 
Nemandi geti hlustað af áhuga og endursagt vel og nokkuð nákvæmlega innlögn 
kennara. 
 
Nemandi þekki persónur og tíðir, og fallorðaflokka og geti nýtt sér  í verkefnavinnu. 
 
Nemandi geti lesið sér til ánægju og fróðleiks ýmsar tegundir texta á góðum 
leshraða. 
 
Nemandi þekki íslenskar bókmenntir úr sagnaarfi eins og Völuspá og Hávamál og 
efni þeirra. 
 



Nemandi geti tekið þátt í ýmiskonar framsögn og leikrænni tjáningu í tengslum við 
námsefni. 
 
Nemandi geti lesið úr einföldum myndrænum upplýsingum. 
 
Nemandi geti samið eigin texta, tjáð hugsanir sínar og reynslu. 
 
Nemandi geti skrifað skýra og fallega skrift í eigin vinnubækur og gert efnisyfirlit. 
 
Nemandi geti nýtt orðaforða sinn til að skilja ný orð og orðasambönd í tungumálinu. 
 
Nemandi geti beitt helstu atriðum stafsetningar og greinarmerkjasetningar. 
 

6.bekkur 
 
Nemandi geti hlustað af athygli og beitt þekkingu sinni og reynslu varðandi það sem 
sagt er. 
 
Nemandi geti endursagt efni og unnið eigin texta að nokkru leyti út frá innlögn 
kennara. 
 
Nemandi geti tjáð eigin skoðanir og tilfinningar og geti haldi athygli áhorfenda í 
frásögn. 
 
Nemandi geti lesið texta við hæfi, á góðum hraða og af skilningi. 
 
Nemandi geti lesið sér til ánægju og rætt um efni sem hann hefur lesið. 
 
Nemandi þekki nokkur bókmenntahugtök, eins og persónusköpun ,flækju, hápunkt 
sögu og lausn 
 
Nemandi geti ritað stuttan texta og sögur frá eigin brjósti 
 
Nemandi geti aflað sér upplýsinga úr bókum og öðru efni, unnið úr þeim og nýtt við 
lausn verkefna. 
 
Nemandi þekki nokkrar reglur um gott málfar og orðanotkun við hæfi. 
 
Nemandi geti unnið eigin vinnubók, skipulega og á skapandi hátt, bæði með texta og 
myndir. 
 
Nemandi geti nýtt sér orðabækur og aðra gagnabrunna um tungumálið og skilji 
almenn málfræðihugtök og geti beitt þeim.  
 
Nemandi geti beitt þekkingu sinni á málfræði við að rita texta og vinna verkefni. 
 

7.bekkur 
 
Nemandi geti tekið þátt í samræðum og rökræðum samkvæmt reglum. 
 
Nemandi geti flutt mál sitt skýrt og áheyrilega fyrir áhorfendur, einn eða í kór. 
 
Nemandi geti hlustað af athygli og beitt þekkingu sinni og reynslu til að skilja og 
greina það sem sagt er. 
 



Nemandi geti nýtt sér myndefni og rafrænt efni á gagnrýninn hátt. 
 
Nemandi geti ritað eigin texta og nýtt sér ítarefni, frásagnir eða innlögn. 
 
Nemandi geti lesið fjölbreyttan texta, með góðum skilningi á góðum hraða, um 300 
atkvæði á mínútu. 
 
Nemandi geti lesið sér til ánægju og yndis, margvíslegt efni við hæfi. 
 
Nemandi geti greint og fjallað um aðalatriði í texta og notað mismunandi aðferðir við 
lestur. 
 
Nemandi geti sett upp texta og útfært útlit og myndskreytingar í vinnubók á 
viðeigandi hátt. 
 
Nemandi þekki og geti beitt bókmenntahugtökum eins og tíma, boðskap, sögu og 
sjónarhorni. 
 
Nemandi þekki sagnaarf íslendinga og hafi lesið eina til tvær íslendingasögur og 
unnið verkefni þeim tengd. 
 
Nemandi geti vísað í heimildir við eigin skrif. 
 
Nemandi hafi eflt færni í að lesa texta með gagnrýnu hugarfari. 
 
Nemandi geti nýtt sér flæði í tungumálinu til frjálsrar sköpunar í ritun, s.s. Í ljóðagerð. 
 
Nemandi geti beitt þekkingu sinni í málfræði við að rita setningar, málsgreinar og 
efnisgreinar og bæti við sig í hugtakaþekkingu á óbeygjanlegum orðflokkum og 
sagnorðum. 
 
 

8.bekkur 
 
Nemandi geti átt góð samskipti þar sem gætt er að máli, hlustun, tillitssemi, virðingu 
og kurteisi. 
 
Nemandi geti flutt mál sitt skýrt og áheyrilega og tileinkað sér viðeigandi framkomu 
og fas í framsögn. 
 
Nemandi geti hlustað á efni, tjáð sig um það og komið á framfæri skoðunum sínum 
og gagnrýni. 
 
Nemandi geti lesið fjölbreytta texta vel og af öryggi, geti túlkað hann og metið. 
 
Nemandi geti valið sér lesefni til gagns og ánægju og eflt eigið læsi á ýmiskonar 
texta. 
 
Nemandi geti greint aðal- og aukaatriði í texta og tekið útdrætti. 
 
Nemandi þekki og geti beitt grunnhugtökum í bókmenntum eins og minni, fléttu, 
sjónarhorni, tíma og sögusviði. 
 
Nemandi þekki og geti beitt góðri þekkingu í málfræði í verkefnavinnu. 
 



Nemandi geti skrifað skýrt og fallega, hannað útlit eigin vinnubóka, persónulega og 
listrænt. 
Nemandi geti unnið í hóp að verkefnum eins og útgáfu skólablaðs eða annars efnis til 
útgáfu. 
 
Nemandi geti gengið frá texta í ritvinnsluforriti, vísað til heimilda og kynnt efni sitt. 
 
Nemandi geti beitt skipulögðum vinnubrögðum við ritun og skipað efnisatriðum í 
röklegt samhengi. 
 
Nemandi hafi innsýn inn í íslenskar fornsögur og minni í þeim í tengslum við annað 
námsefni. 
 
Nemandi getur nýtt sér orðabækur, veforðasöfn og málfræðilegar upplýsingar við 
textagerð. 
 
Nemandi geri sér grein fyrir mikilvægi þess að rækta og auka við orðaforða sinn í 
móðurmálinu og geti gert tilraunir með nýyrða- og hugtakasmíð. 
 

	9.bekkur	
	
Bókmenntir	og	lestur:			
	
Að	nemandi	geti	lesið	texta	vel	og	af	öryggi	og	geti	túlkað	hann	og	metið.	
	
Að	nemandi	geti	valið	sér	lesefni	til	gagns	,	skilið	mikilvægi	lesturs	og	
málskilnings	og	eflt	eigið	læsi	á	ýmiskonar	texta.	
	
Að	nemandi	geti	greint	og	skilið	aðal-	og	aukaatriði	í	texta	og	glöggvað	sig	á	
tengslum	í	efnistökum.	
	
Að	nemandi	auki	stöðugt	við	orðaforða	sinn	í	tungumálinu	og	málskilning.	
	
Að	nemandi	þekki	og	geti	beitt	grunnhugtökum	í	bókmenntum,	s.s.	minni,	
fléttu,sjónarhorn,innri	og	ytri	tíma	o.fl.	
	
Að	nemandi	skynji	sameiginlega	ábyrgð	þess	að	varðveita	íslenska	tungu.	
	
Að	nemandi	efli	færni	í	að	lesa	texta	með	gagnrýnu	hugarfari.	
	
Málfræði	og	málnotkun:	
	
Að	nemandi	geri	sér	grein	fyrir	mikilvægi	þess	að	rækta	orðaforða	sinn	og	geti	
nýtt	sér	reglur	um	orðmyndun.	
	
Að	nemandi	geti	flett	upp	í	orðabókum/vefum	og	kunni	að	nýta	sér	
málfræðilegar	upplýsingar	sem	þar	koma	fram.	
	
Að	nemandi	kunni	skil	á	helstu	málfræðihugtökum	og	geti	beitt	þeim	af	leikni.	
	



Að	nemandi	geri	sér	grein	fyrir	mismunandi	málnotkun	og	málsniði	eins	og	
starfsbundnu,	aldurstengdu	og	staðbundnum	tilbrigðum	í	málinu.	
Að	nemandinn	geri	sér	grein	fyrir	hvernig	nýyrðasmíð	er	háttað	í	íslensku	og	geti	
gert	tilraunir	með	orða	og	hugtakasmíð.	
	
Námsmat:	
Vinnumat	kennara	og	leiðsagnarmat/sjálfsmat	í	tímum.	
Skil	á	vinnubókum	og	verkefnum.	
Þátttaka	og	áhugi/samvinna/frumkvæði/sköpun.	Hæfniviðmið.	
Framfarir	í	námsgrein	metnar		í		lok	nóv.	og	maí.	
		
Framsögn	og	hlustun:		
	
	Að	nemandi	geti	flutt	mál	sitt	skýrt	og	áheyrilega	og	tileinkað	sér	framkomu	og	
fas	í	framsögn.	
	
Að	nemandi	geti	nýtt	sér	leiðbeiningar	í	sambandi	við	eigin	framsögn.	
	
Að	nemandi	geti	tekið	leiðsögn	í	sambandi	við	hópavinnu	og	samvinnu	við	aðra	
og	geti	hlustað	af	áhuga	og	geti	nýtt	sér	upplýsingar	í	töluðu	máli.	
	
Að	nemandi	geti	hlustað	á	efni	og	notið	myndefnis	og	tónlistar	og	geti	tjáð	sig	um	
efnið	og	komið	á	framfæri	skoðunum	sínum.	
	
Ritun	og	stafsetning:		
	
Að	nemandi	geti	beitt	reglum	í	stafsetningu,	skipulegum	vinnubrögðum	við	ritun	
og	nýtt	sér	þær	reglur	sem	eru	þar	að	lútandi.	
	
Að	nemandi	geti	skipað	málsgreinum	og	efnisgreinum	í	röklegt	samhengi,	nýtt	
fjölbreyttan	orðaforða	í	ritun,	tjáð	hugmyndir	sínar	í	rituðu	máli	og	fært	fyrir	
þeim	rök.	
	
Að	nemandi	geri	sér	grein	fyrir	og	geti	beitt	mismunandi	málnotkun	og	málsniði	
eftir	efni	og	tilefni.	
	
Að	nemandi	geti	nýtt	flæði	í	tungumálinu	til	frjálsrar	sköpunar	í	ritun,	svo	sem	í	
óhefðbundinni	textanotkun	og	ljóðagerð	og	sé	óhræddur	við	skapandi	og	listræn	
vinnubrögð		í	ritun	á	móðurmálinu.	
	
Hæfniviðmið	fyrir	10.bekk	eru	lokaviðmið	Aðalnámsskrár	í	íslensku.	
	
Lykilhæfni	í	námsgreininni	er	hluti	af	námsmati:	
	
Tjáning	og	miðlun	
Skapandi	og	gagnrýnin	hugsun	
Sjálfstæði	og	samvinna	
Nýting	miðla	og	upplýsinga	
Ábyrgð	og	mat	á	eigin	námi.	



	
	


